
1. Իրավական ակտի ընդունման անհրաժեշտությունը
<<Թանկարժեք մետաղների և թանկարժեք քարերի ազգային պահուստի արժեքները «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպությանը ամրացնելու մասին>> Հայաստանի Հանրապետության կառավարության որոշման նախագծի ընդունումը պայմանավորված է ՀՀ վարչապետի 16.04.2021թ. № 02/16.2/12443-2021 հանձնարարականի պահանջով: Նախագծի ընդունմամբ նախատեսվում է բարձրացնել պետական սեփականություն հանդսացող թանկարժեք մետաղների, թանկարժեք քարերի, ինչպես նա թանկարժեք մետաղներից և թանկարժեք քարերից պատրաստված իրերի կառավարման արդյունավետությունը և ապահովել ՀՀ պետական պահուստներում գտնվող թանկարժեք մետաղներից ու թանկարժեք քարերից պատրաստված մշակութային և բարձր գեղարվեստական արժեք ունեցող իրերի ցուցադրությունների կազմակերպումը:
2. Ընթացիկ իրավիճակը և խնդիրները. 
ՀՀ ֆինանսների նախարարության «Թանկարժեք մետաղների և թանկարժեք քարերի պետական գանձարան» գործակալությունում (այսուհետ՝ Գանձարան) գտնվող թանկարժեք մետաղները, թանկարժեք քարերը ինչպես նաև դրանցից պատրաստված իրերը՝ այդ թվում, ազգային պահուստի մշակութային արժեք ներկայացնող իրերը, պահվում են ՀՀ կենտրոնական բանկի պահոցներում: Գանձարանը չունի մշտական ցուցադրությունների համար նախատեսված հարթակ, հետևաբար հանրությունը լայն հնարավորություն չի ունենում ծանոթանալու Պետական գանձարանի ազգային պահուստի արժեքներին:
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
<<Թանկարժեք մետաղների և թանկարժեք քարերի ազգային պահուստի արժեքները «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպությանը ամրացնելու մասին>> Հայաստանի Հանրապետության կառավարության որոշման ընդունման կապակցությամբ լրացուցիչ ֆինանսական միջոցների անհրաժեշտությունը բացակայում է. ՀՀ պետական կամ տեղական ինքնակառավարման մարմնի բյուջեի ծախսերի և եկամուտների ավելացում կամ նվազեցում չի նախատեսվում:
4. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ ֆինանսների նախարարության կողմից:  
5. Կարգավորման նպատակը և ակնկալվող արդյունքը
Նախագծի ընդունմամբ նախատեսվում է կազմակերպել Գանձարանում գտնվող Ազգային պահուստի մշակութային արժեք ներկայացնող իրերի ցուցադրություն, որը կխթանի արվեստի, բարոյական և հոգևոր այլ արժեքների նկատմամբ հանրության աշխարհայացքի ձևավորմանը և դաստիարակմանը:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
[bookmark: _GoBack]<<Թանկարժեք մետաղների և թանկարժեք քարերի ազգային պահուստի արժեքները «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպությանը ամրացնելու մասին>> Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից:

<<Թանկարժեք մետաղների և թանկարժեք քարերի ազգային պահուստի արժեքները «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպությանը ամրացնելու մասին>> Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտություն չկա:


